
Cokorde Darma





kasengguh ida sakadi puri. Korin ipuné kacingak sampun mampakan. Nika kawastanin gopura tegeh maukir, puri mabénténg kaloklah, kadi mungguh ring gurit. Bancingahné ancak saji, minab sané mlinggih irika soroh maparab
radén galuh. Manut aksara ring daging lontare sapuri-puri sami yogia rungu ri kala nyanggra tamiu ksatria sané rauh mangumbara.

Nuju ring warung punika, wénten pangalu memeri sareng madunungan irika. Ri kala memerine ngamah sisan nasi, suaran memeriné ramé pesan ngendehang. Munyi ri-ri-ri-ri-ri-ri lantas suaranné kapireng sakadi sungu utawi tanda
pinaka wangsit nyantos ka purian. Sri Wiratanu ngeh nglaut mecikang lungguhné lantas tumbaké katinting amengang. Sundelé sané majujuk irika bah nyugégég tangkejut lantas makakeb nanging jitné kantun nungging awinan kagét antuk Sang Ksatria sané mangandika.

"Duh, Dinda Sudéwi Putri! Sampunang sampun I Ratu ajrih. Titiang boya ja tukang amuk, titiang tuara tukang bahak, nanging titiang ksatria nyahjah gumi. Ratu Ayu! Sampunang Ratu sumangsaya! Ngawinang I Déwa tangkejut, nggih ampurayang pisan titiang, Masku Putri' Uning titiang ring kalinggan I Ratu maka mustikaning puri. Nggih, pirengang atur titiang Ratu, titiang Sudarsana Birama. Titiang misadia makirti amrih landuh neherang sesanan ménak." 


Anake istri sané mireng wacanan Sri Suyayati ngadésem kedék ngrikgik. Geli, gila ja mamireng. Kala

